
C.nr.1256/21

GJYKATA THEMELORE NE PRZIREN - DEGA NE SUHAREKE,
Departamenti i Pérgjithshém - Divizioni Civil, me gjyqgtarin Selajdin Gallapeni, si
dhe pjesémarrjen e zyrtarit ligjor Labinot Demiraj, né c¢éshtjen juridike
kontestimore té paditésit F.D nga S, té cilin e pérfagéson i autorizuari Xh. B,
avokat nga P, kundér té paditurés K e S — D e A, té cilén e pérfagéson sipas akt
emérimit pérfagésuesi ligjor A. B nga S, pér shkak té kompensimit mbi bazén e
kualifikimit dhe shpérblimit té inflacionit né pagé me daté 14.06.2024, mori kété:

AKTGJYKIM
- Pa Shqyrtim Kryesor té céshtjes -

APROVOHET pjesérisht kérkesépadia e paditésit F.D nga S, ashtu gé
DETYROHET e padituraKe S, D e Ané S, g€ paditésit t’ia paguaj shumat
si né vijim:

- Né emér té kualifikimit nga data 02.12.2018 e deri mé 21.11.2022,
gjegjésisht pér (47 muaj e 21 dité€), shumén prej 1,857.91 euro;

- Né emér té shpérblimit té inflacionit né pagé nga data 04.12.2020 e deri
mé 21.11.2022, shumén prej 662.40 euro.

Qé té gjitha kéto shuma, me kamaté ligjore prej 8%, ku sa i pérket
kompensimit né emér té kualifikimit, kamata fillon té rrjedh nga data e
parashtrimit t& padisé 02.12.2021, ndérsa né lidhje me pérfshirjen e
inflacionit né pagé, kamata fillon té rrjedh nga data e precizimit té
kérkesépadisé 04.12.2023, e deri né pérmbushjen pérfundimtare, né afat prej
7 ditésh pas plotfugishmérisé sé kétij aktgjykimi, né té kundértén nén pasojat
e pérmbarimit té detyrueshém.

REFUZOHET pjesa tjetér e kérkesépadisé lidhur me pagesén e diferencés
né pageé pér kualifikim, sa i pérket periudhés kohore prej datés 18.04.2017 e
deri mé 01.12.2018, si dhe pérfshirjen e inflacionit né pagé, prej datés
18.04.2017 e deri mé 03.12.2020, pér shkak té parashkrimit té kérkesave.

Pjesa tjetér pértej shumes sé aprovuar si né pikén | (njé) té dispozitivit té
kétij aktgjykimi, REFUZOHET si e pabazuar.

I11. DETYROHET e paditura K e S, g€ t’ia kompensoj paditésit shpenzimet e
procedurés, né vleré prej 125.00 euro, né afat prej 7 ditésh pas
plotfugishmérisé sé kétij aktgjykimi, né té kundértén nén pasojat e
pérmbarimit té detyrueshém, ndérsa pjesa tjetér pértej shumes sé aprovuar
né lidhje me shpenzimet REFUZOHET.

Arsyetim

Paditési pérmes té autorizuarit, Av. Xh. B, ka parashtruar padi mé
02.12.2021 prané késaj gjykate, kundér té paditurés Ke S— D e A, me té cilén ka
kérkuar kompensimin e shtesave né pagé mbi bazén e kualifikimit — licencimit pér
shkak se e paditura K e S, nuk ka vepruar konform Kontratés Kolektive té Arsimit
né Kosove té datés 18.04.2017, i njéjti ka shtuar se i jemi drejtuar té paditurés me
kérkesé pér kompensimin e késaj forme té shtesés né pagé dhe tani e paditura e ka
refuzuar kérkesén edhe pse praktika gjyqésore po e aprovon kété formé té
bashképunimit.

| autorizuari i paditésit, me parashtresén pér precizimin e kérkesépadisé sé
datés 04.12.2023, ka béré precizimin e padisé né aspektin objektiv, ku tani pér
paditésin ka kérkuar edhe pérfshirjen e inflacionit né pagé ndér vite, duke u bazuar
sipas indeksit té l1éshuar nga Enti i Statistikave té Kosovés.

E paditura K e S — DKA, pérmes té autorizuarit té saj theksuar se sa i pérket
kérkesés pér kompensim e kualifikimit arsimor — avancimit né Karrieré e
kundérshtojmé né térési si té pabazuar pér shkak se né rastin konkret paditési ka
nénshkruar njé kontraté té punés ku jané paraparé té drejtat dhe detyrimet e né
mesin e tyre edhe paga, duke llogaritur edhe gradimin né shumén e caktuar si né
kontratén bazé. Po ashtu ka theksuar se paditésit nuk kané licencé valide dhe
gjithashtu éshté thirrur né institutin e parashkrimit , pérkatésish né nenin 87 té
Ligjit té punés, prandaj né fund ka theksuar se i propozojmé gjykatés qé
kérkesépadiné e gjykatés té e refuzoj si té pabazuar.

Gjykata pas shqyrtimit té padisé, precizimit te kérkesépadisé, provave qé
gjenden né shkresat e 1éndés, si dhe pérgjigjes né padi té paragitura nga ana e té
paditurés, né kuptim té nenit 8 lidhur me nenin 152 té LPK-sg, gjeti se kérkesépadia
e paditésit &shté pjesérisht e themelté, andaj pa shqyrtim té ¢éshtjes, i aprovoi
kérkesépadité si né dispozitiv té kétij aktgjykimi.

Né mes té paléve ndérgjygjése nuk éshté kontestuese se paditési éshté né
marrédhénie pune tek e paditura, kété fakt gjykata e ka vértetuar nga Kontrata e
Punés pér mésimdhénés, me nr. té prot. 215/15.

Si fakte kontestues pér té paditurén ishte nése paditésit i takon té i njihet
diferenca e papaguar né emér té kualifikimit dhe nése i njéjti éshté i pajisur me
licencé valide.

Faktin se paditésit i takon té i njihet kompensimi né emér té gradimi pér
diferencén e papaguar, gjykata e ka vértetuar nga lista e pagave pér paditésin, ku
éshté vértetuar se paditési éshté kompensuar né emér té kualifikimit, por jo né
shumén g€ 1 takon, pér cka gjykata vendosi g€ t’1a njeh diferencén e papaguar né
emér té kualifikimit si né pikén njé té dispozitivit té kétij aktgjykimi.

Faktin kontestues nése paditési éshté i pajisur me licencé valide, gjykata e
ka vértetuar nga licenca e mésimdhénésit me nr. 100012235, e léshuar nga
Ministria e Arsimit, Shkencés dhe Teknologjisé, ku gjykata konstaton se paditési
éshté i pajisur me licencé té rregullt karriere, gé nga data e Iéshimit 01.03.2013.

Nga lista e pagave, gjykata vértetoi faktin se paditési gézon pagén bazé né
shumén prej 421.00, ndérsa i njéjti né emér té kualifikimit éshté kompensuar pér
¢cdo muaj nga 41.04 euro.

Né bazé té Vendimit Nr.01/33, daté 29.08.2008, gjykata gjeti sé Qeveria e
Republikés sé Kosovés, né mbledhjen e mbajtur me daté 29 gusht 2008, ka marré
vendim, ku sipas pikés 3 té kétij vendimi pércaktohet se “ngritja e pagave pér
mésimdhénésit, drejtorét (zévendésdrejtorét) dhe bashképunétorét profesional né
nivelin filloré dhe até t¢ mesém Dbéhet né bazé té kritereve té licencimit, si:
pérgatitja profesionale (kualifikimi) dhe pérvoja e punés”.

Ndérsa né pikén 4 theksohet se, citojmé: Mésimdhénésit, drejtoret
(zévendésdrejtorét), dhe bashképunétorét profesional, té pajisur:

1) Me diplomé té Shkollés Normale pérfitojné ngritje té pagés bazé prej 10

%;

2) Me diplomé té Shkollés sé Larté Pedagogjike pérfitojné ngritje té pagés

bazé prej 19 %;

3) Me diplomé universitare 3 dhe 4 vjet pérfitojné ngritje té pagés bazé

prej 27 %;

4) Me diplomé té ciklit té dyté dhe té treté (Magjistraturé dhe Doktoraturé),

pérfitojné ngritje té pagés bazé prej 35 %.

Gjykata deri te shuma aprovuese né lidhje me pagesén e diferencés pér

gradim erdhi duke ia shumézuar pagén bazé té paditésit 421.00 euro me 19 %, pér
shkak se ka pérfunduar shkollén e larté pedagogjike, minus shuma té cilén e ka

siguruar né bazeé té kualifikimit pér cdo muaj 41.04 euro, duke arritur te periudha
aprovuese mé saktésisht sipas késaj formule: (paga bazé 421.00 euro x 19% =
79.99 euro — 41.04 euro té cilat i ka siguruar paditési pér ¢do muaj gjaté
marrédhénies sé punés = 38.95 euro diferenca e papaguar x 47 muaj e 21 dité pér
té cilét i takon té i njihet diferenca e papaguar = 1,857.91 euro)

Ndérsa sa i pérket pjesés aprovuese lidhur me shpérblimin e inflacionit né
pagé gjykata éshté bazuar né mendimin juridik té miratuar né Seancén e
Pérgjithshme té Gjykatés Supreme, té datés 09 tetor 2023 né cilin parashihet se
“Punétorét né bazé té Kontratés Kolektive té Arsimit né Kosové té datés
18.04.2017 dhe Kontratés Kolektive té Arsimit né Kosové té datés 22.01.2021, kané
té drejté gé né pagén e tyre té futet pérgindja e inflacionit, marré pér bazé shkallén
e inflacionit ¢do vit Sipas Entit té Statistikave té Republikés sé Kosovés™, ashtu si¢
&shté pércaktuar me nenin 35, pika 10 té kétyre marréveshjeve”.

Pra né lidhje me pérfshirjen e inflacionit né pagé, gjykata ia llogariti paditésit
pagén bazé (421.00 euro), shumézuar me pérgindjen pér secilin vit té periudhés
aprovuese, respektivisht né vitin 2020, shkalla e inflacionit ka gené 0.2%, né vitin
2021, shkalla e inflacionit ka gené 3.4%, ndérsa né vitin 2022, shkalla ke inflacionit
ka gené 11.6%, ku nga kjo pérllogaritje, shuma e mbetur éshté shumézuar me
muajt pér té cilét i takon shpérblimi i inflacionit né pagé, duke arritur késhtu né
shumén pérfundimtare.

Né bazé té Mendimit Juridik me numér té protokollit 214/2013 té
dt.09.10.2023 té Gjykatés Supreme té Kosovés éshté paraparé se dispozita e nenit
7 té Kontratés Kolektive té Arsimit té Kosovés e datés 17.04.2017 dhe Kontratés
né fuqi té datés 22.01.2021, ka karakter detyrues pér palét nénshkruese, né rastin
konkret pér té paditurén K e S.

Gjykata vendosi si né pikén e dyté té dispozitivit té kétij aktgjykimi gé pér
periudhén 18.04.2017 e deri mé 01.12.2018, né emér té kompensimit té diferencés
Sé papaguar né emér té gradimit si dhe pér periudhén 18.04.2017 e deri mé
03.12.2020, né emér té futjes sé inflacionit né pagé, t’i refuzoj pér shkak té
parashkrimit té kérkesave, pér faktin se padia éshté paragitur me daté
02.12.2021, ndérsa nése kthemi tre vite mbrapa i bie gé kérkesépadia pér periudhén
18.04.2017 e deri mé 01.12.2018, éshté parashkruar, ndérsa né lidhje me futjen e
inflacionit né pagé, gjykata konstaton se precizimi i kérkesépadisé, ku éshté
kérkuar edhe kompensimi né emér té inflacionit &shté béré me daté 04.12.2023, qé
I bie se nése kthehemi tre vite mbrapa atéheré, periudha aprovuese pérfshiné pjesén
nga data 04.12.2020 e deri mé 21.11.2022, ndérsa pjesa tjetér nga data 18.04.2017
e deri mé 03.12.2020, éshté parashkruar. Deri te ky konstatim, gjykata erdhi duke
u bazuar né nenin 87 té Ligjit té Punés.

Pjesén tjetér pértej shumes sé aprovuar si né pikén njé té dispozitivit té Kkétij
aktgjykimi, gjykata e refuzoi si té pabazuar pér faktin se paditésit i takon té i njihet

shuma pér periudhén aprovuese si né pikén njé té dispozitivit té kétij aktgjykimi,
né lidhje me kompensimin e diferencés né emér té gradimit si dhe pérfshirjes sé
inflacionit né pagé, ndérsa pjesa tjetér pértej kétyre shumave, éshté e pabazuar né
ligj dhe prova.

Pér kamatén gjykata ka vendosur duke u mbéshtetur né nenit 382 té LMD-
SE.

Vendimin gé pala e paditur t'i barté shpenzimet e procedurés, gjykata e ka
mbéshtetur né dispozitat ligjore konform nenit 449 dhe 452 té Ligjit pér Procedurén
Kontestimore. Lartésia e shpenzimeve té aprovuara, i referohet shpenzimeve pér
pérpilimin e padisé, shumé prej 104.00 euro, pér taksé gjygésore pér padi, shumén
prej 21.00 euro, (sipas tarifés sé Odés sé Avokatéve) né shumén té pérgjithshme
prej 125.00 euro, ndérsa pjesén tjetér, gjegjésisht shumén prej 104.00 euro pér
precizimin e kérkesépadisé gjykata e refuzoi, pér faktin se njé precizim i tillé éshté
béré pa kérkesén e gjykatés.

Andaj, duke u bazuar né té lartcekurat e né kuptim té nenit 152 té LPK-sg,
gjykata ka vendosur si né dispozitiv té kétij aktgjykimi.

GJYKATA THEMELORE PRIZREN - DEGA E GJYKATES SUHAREKE
DEPARTAMENTI | PERGJITHSHEM — DIVIZIONI CIVIL
2021:270779, 14.06.2024

Gjyqtari

Selajdin Gallapeni

KESHILLE JURIDIKE: Kundér kétij Aktgjykimi pala e pakénaqur ka té drejté ankese
né afat prej 7 (shtaté) ditésh nga dita e pranimit, Gjykatés sé Apelit, népérmjet té késaj Gjykate.

